
23 Staðfesting forsetans á skipulagsskrá fyrir „Námssjóð hjónanna Péturs Jóns- 
4. marz sonar og Ragnheiðar Árnadóttur frá Krýsuvík og sonar þeirra, Árna Péturssonar“, 

útgefin á venjulegan hátt ad mandatum af dómsmálaráðherra 4. marz 1954. 
Skipulagsskráin er þannig: 

SKIPULAGSSKRÁ 

fyrir Námssjóð hjónanna Péturs Jónssonar og Ragnheiðar Árnadóttur 

frá Krýsuvík og sonar þeirra, Árna Péturssonar. 

1. gr. 
Sjóðurinn heitir: Námssjóður hjónanna Péturs Jónssonar og Ragnheiðar Árna- 

dóttur frá Krýsuvík og sonar þeirra, Árna Péturssonar. 

2. gr. 
Sjóðurinn er eign Verzlunarmannafélags Reykjavíkur, og er sjóðurinn afhentur 

félaginu samkvæmt arfleiðsluskrá Péturs F. Jónssonar, eins af stofnendum og heið- 
ursfélögum V.R., dags. 21. sept. 1916, með breytingum og viðauka, dags. 18. marz 
1947, og er að upphæð kr. 9000.00. 

Sjóðurinn tekur nú þegar til starfa. 

3. gr. 
Tilgangur sjóðsins er að styrkja efnilegt verzlunarfólk, menn eða konur, til 

náms í verzlunarfræðum erlendis. 
* 

Félagar í Verzlunarmannafélagi Reykjavíkur hafa forgangsrétt til styrks. 

4. gr. 
Sjóðnum skal stjórnað af fimm manna stjórnarnefnd, er stjórn Verzlunar- 

mannafélags Reykjavíkur skipar, og skiptir hún sjálf með sér verkum. Jafnframt 
skipar stjórn V.R. fimm menn til vara, og skal tiltekið hver sé varamaður hvers. 
Aðal- og varamenn stjórnarnefndar sjóðsins skulu vera fullgildir félagar í V.R. 

Þegar aðalmaður fer úr stjórn sjóðsins, tekur varamaður hans sæti í stjórn- 
inni og verður þá aðalmaður, en stjórn V.R. skal þá þegar skipa varamann hans. 
Engan má skipa í stjórn sjóðsins, hvorki sem aðal- eða varamann, nema samþykki 
hans liggi fyrir um, að hann vilji taka starfið að sér. Á þennan hátt skal jafnan 
farið, þegar autt verður sæti aðalmanns eða varamanns í stjórninni, svo að hún sé 
Jafnan skipuð 5 aðalmönnum og 5 varamönnum. Í forföllum aðalmanns um stund- 
arsakir tekur varamaður þess eða þeirra, sem forföll hafa, sæti í stjórninni, enda 
sé ekki ágreiningur um, að forföll hamli. 

Í stjórn sjóðsins ræður afl atkvæða, nema öðruvísi sé ákveðið í skipulagsskrá 
þessari. 

ð. gr. 
Gerðabók fyrir sjóðinn skal stjórn hans löggilda. Í gerðabókina skal færa allt 

um sjóðinn, sem máli þykir skipta, þar á meðal fundargerðir sjóðstjórnarinnar og 
sérstaklega allar ákvarðanir hennar um málefni sjóðsins. 

6. gr. 
Sjóðinn skal ávaxta á tryggilegan hátt, t. d. í Aðaldeild Söfnunarsjóðs Íslands. 

Peningar, sem kunna að liggja fyrir, skulu ávaxtaðir á tryggum stað, enda sam- 
þykki allir stjórnendur, hvernig fénu skuli komið á vöxtu.

7. gr. 
Höfuðstól sjóðsins má aldrei skerða og árlega skal leggja % — einn fimmta — 

af vöxtum við höfuðstólinn. Að öðru leyti skal vöxtunum varið samkvæmt tilgangi 
sjóðsins. Sjóðstjórnin ræður þó, að hve miklu leyti vöxtunum er varið í þessum til- 
gangi ár hvert, eða hvort þeir verði lagðir við höfuðstól, frekar en gert er ráð fyrir 
hér að framan, eða geymdir til síðari ára til úthlutunar þá. 

8. gr. 
Stjórn sjóðsins skal auglýsa með hæfilegum fyrirvara eftir umsóknum um 

styrk úr sjóðnum, þegar hún ákveður úthlutun, og úthluta síðan þeirri styrkupp- 
hæð, sem hún vill úthluta hverju sinni, samkvæmt tilgangi sjóðsins og í samræmi 
við ákvæði skipulagsskrár þessarar. Stjórnin skal þó sæta þess, að hver einstök 
styrkupphæð sé ekki lægri en svo, að hún geti talizt til verulegrar styrktar fyrir 
þann, sem hana hlýtur. Sama námsmanni má veita styrk oftar en einu sinni, en þó 
ekki lengur en í þrjú ár. 

9. gr. 
Reikningsár sjóðsins er almanaksárið. Hið fyrsta reikningsár sjóðsins telst frá 

stofnun hans til ársloka 1954. Sjóðstjórn ber að færa bók um eignir sjóðsins, tekjur 
hans og gjöld. 

Stjórn sjóðsins semur við lok hvers reikningsárs reikning fyrir sjóðinn, og 
skal hann síðan staðfestur af löggiltum endurskoðanda. Reikningurinn skal færður 
i efnahagsbók sjóðsins og birtur í Lögbirtingablaðinu í síðasta lagi fyrir lok 
febrúarmánaðar ár hvert. 

10. gr. 
Leita skal staðfestingar forseta Íslands á skipulagsskrá þessari. Skipulags- 

skránni má ekki breyta, nema stjórnarnefnd sjóðsins og stjórn Verzlunarmanna- 
félags Reykjavíkur samþykki. Þó má aldrei breyta fyrirmælunum um tilgang 
sjóðsins. 

Reykjavík, 17. febrúar 1954. 

Í stjórn Verzlunarmannafélags Reykjavíkur 

Guðjón Einarsson. Njáll Símonarson. Pétur Sæmundsen. Gunnl. J. Briem. 

Einar Elíasson. Ingvar N. Pálsson. Daníel Gíslason. 

REGLUGERÐ 

um breyting á reglugerð nr. 11 18. jan. 1947, um innheimtu iðgjalda o. fil., 

samkvæmt lögum nr. 50/1946, um almannatryggingar. 

Ákvæði til bráðabirgða við reglugerðina orðist svo: 

Árið 1954 skulu iðgjöld samkv. 107. og 112. gr. tryggingalaga nr. 50/1946, sbr. 
26. og 27. gr. laga nr. 38/1953, vera sem hér segir: 

1. Iðgjöld hinna tryggðu samkvæmt 107. gr. laga nr. 50/1946: 
a. Kvæntir karlar: 

Á 1. verðlagssvæði ............00.0 kr. 718.00 
Á 2. a — 576.00 

b. Ókvæntir karlar: 
Á 1. verðlagssvæði .......0..0..0... — 647.00 
Á 2. — — 521.00 

